COMUNE DE PADRIA

DELIBERATZIONE DE SA GIUNTA COMUNALE N. 44 DE SU 14/09/2020

OGETU: Assegnatzione a sos comunes de su contributu pro sa realizatzione de investimentos ex
art. 1, commas 29-37, lege de bilantziu 2020, n. 160/2019. Sistematzione e posta in siguresa

edifitziu iscolasticu Carrera Mannu. Aprovatzione progetu definitivu-esecutivu.

S’annu duamigia e binti sa die batordighi de su mese de Cabudanni a sas oras 11:30, in S’UFITZIU
DE SU SINDIGU, fatu chi siat esaurimentu de sas formalidades prescritas dae sa lege de s’Istadu e
de s’Istatutu, s’est reunida sa Giunta Comunale suta sa presidéntzia de su SINDIGU DOT. MURA
ALESSANDRO.

A s’apellu nominale resurtat

CARRIGA SAMBENADU E NUMENE PRESENTE
SINDIGU DOT. MURA ALESSANDRO EMMO
ASSESSORE MARICA MATTEO SALVATORE EMMO
ASSESSORE DETTORI GIUSEPPA ANGELA EMMO

Presentesn.3 Ausentesn.O

Partétzipat su SEGRETARIU COMUNALE DOT. PULEDDA ANTONINO, chi providit a sa redatzione de
su verbale presente.

Essende legale su numeru de sos interbénnidos, su SINDIGU DOT. MURA ALESSANDRO, in sa
calidade sua de Presidente, leat sa presidéentzia e decrarat aberta sa setziada pro sa tratatzione de
s’ogetu marcadu subra.



SA GIUNTA COMUNALE

PREMITIDU chi, Lege de Bilantziu 2020, n. 160/2019 (articulu 1, comma 29) at prevididu
s’assegnatzione de contributos a sos Comunes pro sa posta in siguresa de iscolas, edifitzios
publicos e patrimoniu comunale, efitzientamentu energéticu e abatimentu de sas barrieras
architetonicas, pro s’annu 2020;

RILEVADU chi a ogni comune cun populatzione inferiore a 100 abitantes est istadu assegnadu unu
contributu de importu paris a € 50.000, cumprensivu de totu sos costos, |.V.A. includida;

AVERIGUADU chi intre sos obietivos de s’amministratzione Comunale b’est s’interventu relativu a
sa sistemazione e posta in siguresa de s’edifitziu iscolasticu chi est in Carrera Mannu, de si contare
in sos ambitos prevididos in su puntu b) de su prefatu art. 1, comma 29: isvilupu territoriale
sustenibile, puru cumpresos interventos in mateéria de mobilidade sustenibile, e puru interventos
pro s’adeguamentu e sa posta in siguresa de iscolas, edifitzios publicos e patrimoniu comunale e
pro s’abatimentu de sas barrieras architetonicas;

PRETZISADU chi:

- Sos comunes benefitziarios de su contributu, in cunforma a su comma 32 de su matessi
articulu 1 de sa lege torrada a cramare n. 160 de su 2019 sunt obligados a cumintzare
s’esecutzione de sos interventos intro de su 15 de cabudanni 2020 (annu de riferimentu de
sa providéntzia), francu prorogas ligadas a s’istajone emergentziale giai cumintzada;

- Sos contributos in paraula ant a éssere erogados a sos comunes beenefitziarios, segundu
sas modalidades e sos términes prevididos dae su comma 33 de s’articulu 1 de sa lege
ripitida n. 160 de su 2019, in sa mesura de su 50% fata chi siat verifica de s’avénnida
esecutzione de sos traballos, fata po mediu de su sistema de monitoragiu de sas operas
publicas prevididu dae su decretu legislativu 29 de nadale 2011, n. 229, e pro su restante
50% fata chi siat trasmissione, a su Ministériu de s’internu, de su tzertificadu de collaudu o
de su tzertificadu de esecutzione regulare emitidu dae su diretore de sos traballos, in
cunforma a s’articulu 102 de su decretu legislativu 18 de abrile 2016, n. 50 e mm.ii.ii.;

- Su comma 34 de s’articulu 1 de sa |. n. 160 de su 2019, disciplinat sas modalidades de
révoca e recuperu de su contributu assegnadu in su casu de rispetu mancadu de sos
términes e de sas cunditziones istabilidas;

ISPETZIFICADU chi sas motivatziones de sas cales subra induent a protzedere cun urgentzia,
pro rispetare sos términes in antis narados, autorizende s’aviu a sas protzeduras
propedeuticas, pro s’individuatzione de s’operadore economicu pro afidare s’esecutzione de
sos interventos in paraula;

EVIDENTZIADU chi s’interventu in tratatzione, comente subra indicadu, no at giai oténnidu
unu finantziamentu a balere subra fundos publicos o privados, natzionales, regionales,
provintziales o istruturales de investimentu europeu;

BIDU s’art. 31 de su D.Lgs n. 50/2016 e mm.ii.ii., chi disponet chi, pro ogni protzedura singula
pro s’afidamentu de un’apaltu o de una cuntzessione, sas istatziones apaltantes nominant unu



responsabile Unicu de su protzedimentu (RUP) pro sas fases de sa programmatzione, de sa
progetatzione, de s’afidamentu, de s’esecutzione;

AVERIGUADU chi s’ispesa cunsighente a sa realizatzione de sos interventos in tratatzione
agatat cobertura in su capitulu 25.208.1 de su Bilantziu de Previsione de s’esertzitziu
finantziariu 2020 currente;

ATESU chi, in cunforma a s’art. 31 de su D.Lgs. n. 50/2016 e mm.ii.ii. at leadu su ruolu de
Responsabile Unicu de su Protzedimentu (RUP) s’Inz. Andrea Pinna;

CUNSIDERADU chi, cun determinatzione de su Responsabile de s’Ufitziu Técnicu n. 143 de su
04.08.2020 s’est provididu a s’afidamentu a su Peritu Industriale Monica Cassese de s’incarrigu
de progetatzione diretzione de sos traballos e coordinamentu de sa siguresa pro sos
interventos de adeguamentu a sas normas de preventzione fogos e siguresa de si faghere in
s’edifitziu iscolasticu in chistione e puru a s’afidamentu de s’esecutzione de sas proas de
verifica de firmesa de s'immobile finalizadas a otennere s’agibilidade de s’edifitziu;

BIDU su progetu esecutivu presentadu dae s’incarrigada in antis narada, chi previdit su cuadru
economicu sighente de s’interventu:

CUADRU ECONOMICU

a.l | Traballos a mesura €27.644,00
a.2 Proas de verifica de firmesa € 4.600,00
a.3 Oneres de sa siguresa traballos € 771,15
A COSTOS DE S’OPERA (a.1+a.2+a.3) €33.015,15
Summas a dispositzione de s’Amm.ne
b.1 Iva subra sos traballos e dneres sigur. (22% subra de A) € 7.263,33
b.2 Ispesas técnicas (Relativas a Proas de idoneidade de firmesa) € 2.080,00
b.3 Ispesas técnicas (Relativas a Operas e prev. Fogos) € 4.994,00
b.4 | CNPAIA (b.2) 4% € 83,20
b.5 | CASCIA DE PREVIDENTZIA (b.3) 5% € 249,70
b.6 Iva 22% subra de ispesas tecnicas+cnpaia € 1.629,52
b.7 | Inc. prog. (art. 113 D.Lgs 50/20116 e mm.ii.ii.) 2% subra de A € 660,30
b.8 Publitzidade de gara € 0,00
b.9 Contributu Autoridade TT.PP € 0,00
b.10 | Imprevistos, fundu acordos bonarios € 24,80
B Tot. Summas a dispositzione de s’Amm.ne € 16.984,85
TOTALE (A+B) € 50.000,00

APRETZIADU pro cussu de devere protzedere pro sas finalidades in ogetu;

ACHISIDOS, subra de sa proposta de deliberatzione, in cunforma a s’art. 49, comma 1 de su
D.Lgs. 267/2000 e mm.ii.ii., sos parres favorévoles in ordine a sa regularidade técnica e
contabile esprimidos, a manera rispetiva, dae sos Responsabiles;




RECONNOSCHIDA sa cumpeténtzia propia in cunforma de sas dispositziones normativas,
istatutarias e regulamentares in vigentzia;

INTESA sa relata incraritiva a incuru de su Sindigu e de s’Assessore Marica, agiudados dae su
Segretariu comunale;

RELATADU chi subra de sa proposta de deliberatzione n. 578 de su 14.09.2020 est istadu
proadu, cun ésitu favoréevole, su controllu in su matessi tempus de regularidade amministrativa
a incuru de su Segretariu comunale, a s’ésitu de su coordinamentu testuale cuncordadu cun
sos Responsabiles de sos Servitzios interessados;

RECONNOSCHIDA s’oportunidade, in sintonia cun sa proposta técnica avantzada dae sos
utfitzios, de protzedere cun urgentzia a s’aprovatzione de sa deliberatzione presente pro sas
finalidades in ogetu;

ACRARADU chi sa setziada presente de sa Giunta Comunale s’est acumprida in modalidade
telematica a manera partziale, in cunforma a s’art. 73 de su D.L. 18/2000 e mm.ii.ii. e puru de
su decretu de su sindigu n. 2 de su 23.03.2020

DADU ATU chi totu sos partetzipantes a sa setziada:

- Ant apidu visione e disponibilidade preventiva de sa proposta de deliberatzione chi
pertocat s’ogetu;

- Ant apidu s’oportunidade de partetzipare a sos traballos de sa Giunta Comunale de oe in
presentzia siat in relatzione a sa dibata chi in ordine a sa votatzione, cun su controllu
costante de su Segretariu comunale;

cun votos favoréevoles de acordu in su matessi tempus, esprimidos a manera legale, in
cunforma de cantu subra indicadu

DELIBERAT

DE FAGHERE PROPIAS sas premissas narrativas e motivatzionales a su dispositivu presente
apretziende.las inoghe a manera integrale trascritas

DE APROVARE, pro s’efetu, su progetu definitivu esecutivu redatzionadu dae su peritu
Industriale Monica Cassese, relativu a s’adeguamentu a sas normas de preventzione fogos e
siguresa de s’edifitziu iscolasticu chi est in Carrera Mannu de cuadru econdomicu, come subra
marcadu, paris a € 50.000,00;

DE DARE ATU chi s’ispesa cunsighente a sa realizatzione de sos interventos in tratatzione
agatat cobertura in su capitulu 25208.1 de su Bilantziu de Previsione de s’esertzitziu
finantziariu 2020 currente;

DE ATESTARE chi:



- Sa deliberatzione presente, in relatzione a sa grande urgentzia de protzedere, costituit
autorizatzione esprimida pro sa realizatzione de su progetu definitivu esecutivu indicadu
subra;

- Su Responsabile Unicu de su Protzedimentu (RUP) est s’Inz. Andrea Pinna, responsabile de
s’Area Técnica de su Comune de Padria;

- Sos traballos, pena sa révoca de su contributu, ant a devere éssere cumintzados intro de su
15 de cabudanni de su 2020, in rispetu de su contenutu de s’articulu 1, comma 32, de sa
lege n. 160 de su 2019 torrada a cramare, francu proroga cunnessa a s’istajone
emergentziale atuale esprimida;

DE INCARRIGARE su Responsabile de su Servitziu Tecnicu pro sos acumprimentos de
cumpeténtzia, cunnessos e cunsighentes a custu deliberadu cun riguardu particulare a
s’ativatzione immediata de sa protzedura pro s’individuatzione de su sugetu esecutore de sos
interventos manutentivos de posta in siguresa inoghe individuados e aprovados a manera
espressa;

DE DECLARARE in fines sa deliberatzione presente, a pustis de separada, a su matessi tempus e
che pare de acordu votatzione (totus in preséntzia) esecutabile a manera immediata in
cunforma e pro sos efetos de s’art. 134, comma 4, D.Lgs. n. 267/2000, pro s’urgéntzia de
assigurare su perfetzionamentu de sas finalidades suas.

PARRE DE REGULARIDADE TECNICA

In cunforma a s’art. 49 c. 1 de su T.U.E.L. su Dirigente/P.O. ARCA MARIANGELA in data
10/08/2020 at esprimidu parre FAVOREVOLE

PARRE DE REGULARIDADE CONTABILE

In cunforma a s’art. 49 c. 1 de su T.U.E.L. su Dirigente/P.O. ARCA MARIANGELA in data
10/08/2020 at esprimidu parre FAVOREVOLE

SU SINDIGU SU SEGRETARIU COMUNALE

DOT. MURA ALESSANDRO DOT. PULEDDA ANTONINO

NOTA DE PUBLICATZIONE N. 684

In cunforma a s’art. 124 de su T.U. 267/2000 su responsabile de sa Publicatzione SEGRETARIU
COMUNALE DOT. PULEDDA ANTONINO atestat chi in data 24/08/2020 s’est protzédidu a sa
publicatzione in s’Albu Pretoriu.

Sa Delibera est esecutiva in cunforma a sas dispositziones de lege in vigéntzia.

Tradutzione de s’operadora de s’isportellu linguisticu de Padria
Maria Leonarda Correddu




